
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ
ՀՈՒՆԻՍԻ 25-Ի N 717-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ 
Մ Ա Ս Ի Ն» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	Հայտնում ենք, որ առաջնորդվելով ՀՀ կառավարության 17.02.2011թ. թիվ 304-Ն որոշմամբ հաստատված կարգի 6-րդ կետով, համաձայն որի լրատվական գործունեություն իրականացնող իրավաբանական կամ ֆիզիկական անձանց անշարժ գույքն անհատույց օգտագործման իրավունքով տրամադրվում է 5 տարի ժամկետով, եթե դրանց գործունեության հիմնական ցուցանիշները համապատասխանում են Հայաստանի Հանրապետության մշակույթի նախարարության կողմից այդ կազմակերպությունների գործունեության համար սահմանված չափորոշիչներին, բացառությամբ տպագիր մամուլի կազմակերպությունների, որոնց համար Հայաստանի Հանրապետության կառավարության որոշմամբ կարող են սահմանվել այլ պայմաններ, ՀՀ կառավարության 25.07.2015թ. թիվ 717-Ա որոշման համաձայն՝ Երևան քաղաքի Կենտրոն վարչական շրջանի Արշակունյաց պողոտա 2 ա (ներկայումս՝ Արշակունյաց պող. 4) հասցեում գտնվող շենքի 3-րդ հարկից 47.1 քառ. մետր ընդհանուր մակերեսով և 5-րդ հարկից 130,6 քառ. մետր ընդհանուր մակերեսով տարածքները (չափագրման արդյունքում տեղի է ունեցել մակերեսների փոփոխություն) անհատույց օգտագործման իրավունքով հինգ տարի ժամկետով տրամադրվել են համապատասխանաբար «Ավանգարդ-Տաթև» և «Տիվ» սահմանափակ պատասխանատվությամբ ընկերություններին՝ «Ավանգարդ» թերթի և «Հայաստան» հասարակական-քաղաքական, կրթամշակութային, գեղարվեստական պարբերականի գործունեությունը ծավալելու նպատակով: 
	Պայմանագրերի ժամկետները լրանալու կապակցությամբ «Ավանգարդ-Տաթև» և «Տիվ» սահմանափակ պատասխանատվությամբ ընկերությունների կողմից ՀՀ ՏԿԵՆ պետական գույքի կառավարման կոմիտե են ներկայացվել դիմումներ՝ ժամկետների երկարաձգման վերաբերյալ:
	Համաձայն «Ավանգարդ-Տաթև» ՍՊԸ-ի կողմից ներկայացված տեղեկատվության՝ ֆինանսական խնդիրների պատճառով 2018 թվականից թերթը հրատարակվում է էլեկտրոնային տարբերակով, որի գործունեությունն իրականացվում է առանց մշտական աշխատակիցների, սակայն 2023 թվականի «Ավանգարդ»-ի 100-ամյակի կապակցությամբ ծրագրել են վերածնել թերթի տպագիր տարբերակը:
[bookmark: _GoBack]	Համաձայն «Տիվ» ՍՊԸ-ի կողմից ներկայացված տեղեկատվության՝ «Հայաստան» հասարակական-քաղաքական պարբերականը լույս է տեսնում տարեկան 6-8 համարով, յուրաքանչյուր համարը՝ 20-ից մինչև 40 էջ ծավալով և 500 օրինակ տպաքանակով:
	Հիմք ընդունելով վերոգրյալը, ինչպես նաև ՀՀ կառավարության 17.02.2011թ. թիվ 304-Ն որոշմամբ հաստատված կարգի 6-րդ կետը, համաձայն որի պետական սեփականություն հանդիսացող անշարժ գույքն անհատույց օգտագործման իրավունքով տպագիր մամուլի կազմակերպություններին տրամադրման դեպքում Հայաստանի Հանրապետության կառավարության որոշմամբ կարող են սահմանվել այլ պայմաններ, ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեն մշակել է «Հայաստանի Հանրապետության կառավարության 2015 թվականի հունիսի 25-ի N 717-Ա որոշման մեջ փոփոխություններ կատարելու մասին» ՀՀ կառավարության որոշման նախագիծը։
«Հայաստանի Հանրապետության կառավարության 2015 թվականի հունիսի 25-ի N 717-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 4.9 կետով սահմանված մշակույթի զարգացմանը միտված դրույթներից, մասնավորապես՝ մշակութային կրթության ոլորտում պետական քաղաքականության հիմնական ուղղություններն են լինելու գեղարվեստական կրթության որակի և գեղագիտական դաստիարակության մատչելիության ապահովումը, մշակութային-կրթական ծառայությունների որակի բարձրացումը: Կառավարությունը մշակույթը դիտում է որպես հանրության կրթական ցենզի շարունակական բարձրացման հարթակ, որն ուղիղ ազդեցություն ունի քաղաքացիների, հանրային, ընդհուպ քաղաքական հարաբերությունների որակի վրա:
